ԱՄՓՈՓԱԹԵՐԹ  
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ կրթության, գիտության, մշակույթի և սպորտի նախարարություն 
	18․02․2026թ․

	
	N 01/20.1/4930-2026

	Հայտնում եմ, որ ՀՀ կրթության, գիտության, մշակույթի և սպորտի նախարարությունը ՀՀ Արարատի մարզի, Արարատի համայնքի, Արարատ քաղաքում գտնվող, պետական սեփականություն հանդիսացող՝ Արարատի մարզ, համայնք Արարատ, Արարատ ք., Ս. Շահումյան փողոց, 15 հողամաս հասցեում գտնվող, 0.7106 հեկտար մակերեսով հողամասը՝ ծանրաբեռնված 492.97 քառ․ մետր ինքնակամ կառուցված շինությամբ, 190 տեղ հզորությամբ մանկապարտեզի կառուցման նպատակով՝ «Գույք նվիրաբերելու մասին» ՀՀ կառավարության որոշման նախագծի վերաբերյալ առարկություններ չունի, սակայն անհրաժեշտ է խստորեն պահպանել ՀՀ Քաղաքաշինության կոմիտեի նախագահի 2023 թվականի մայիսի 22-ի N 04-Ն հրամանով հաստատված ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմերը: 

	Ընդունվել է ի գիտություն։

	      2.  ՀՀ ֆինանսների նախարարություն 
	25․02․2026թ․

	
	N 01.1/9/4502-2026

	Առաջարկություններ և դիտողություններ չունի։

	        3. Կադաստրի կոմիտե
	20․02․2026թ․

	
	N ՍԹ/2929-2026

	Առաջարկություններ և դիտողություններ չունի։

	      4. ՀՀ Արարատի մարզպետի աշխատակազմ
	16․02․2026թ․

	
	N 01//00957-2026

	Առաջարկություններ և դիտողություններ չունի։

	      5. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	09․03․2026թ․

	
	N 02/16.3/7322-2026

	ԵԶՐԱԿԱՑՈՒԹՅՈՒՆ
«Գույք նվիրաբերելու մասին» ՀՀ կառավարության որոշման նախագծի վերաբերյալ 

1. Ներկայացված նախագծի 1-ին կետով նախատեսվում է պետական սեփականություն հանդիսացող հողամասը նվիրաբերել Արարատ համայնքին՝ մանկապարտեզ կառուցելու և շահագործելու նպատակով: Հիմք ընդունելով ՀՀ հողային օրենսգրքի 65-րդ հոդվածի 6-րդ մասը, ըստ որի՝ (...) Կառավարության համապատասխան որոշման մեջ և նվիրաբերության պայմանագրում պետք է սահմանվեն հողամասի օգտագործման նպատակներն ու պայմանները, սույն որոշման նախագծում անհրաժեշտ է ամրագրել նաև հողամասի օգտագործման պայմանները:







2. Միևնույն ժամանակ, լրացուցիչ պարզաբանման անհրաժեշտություն ունի, թե ապահովված է արդյոք «Գնահատման գործունեության մասին» ՀՀ օրենքի 9-րդ հոդվածի 1-ին մասով սահմանված պահանջը:









	1․

Քննարկվել է․
1․Նախագծով նախատեսվում է հողամասը նվիրաբերել Արարատ համայնքին՝ մանկապարտեզ կառուցելու և շահագործելու նպատակով, որը դիտարկվում է նաև որպես պայման։
Միաժամանակ Նախագծի 2-րդ կետով ամրագրված է, որ գույքի նվիրաբերության նախատեսվող պայմանագրում կսահմանվի, որ  նվիրաբերության պայմանի խախտման դեպքում ՀՀ կառավարության պահանջով նվիրաբերությունը կհամարվի վերացված։ 
Նշվածը հաշվի առնելով կարծում ենք՝ սույն նախագծով նախատեսված կարգավորումները համապատասխանում են ՀՀ հողային օրենսգրքի 65-րդ հոդվածի 6-րդ մասի պահանջներին․ ապահովված է նվիրաբերության դեպքում հողամասի օգտագործման նպատակի և նվիրաբերության պայմանի սահմանումը։

2․ «Գնահատման գործունեության մասին» ՀՀ օրենքի 9-րդ հոդվածի 1-ին մասով սահմանված է գնահատման պարտադիր իրականացման պահանջ՝ բացառությամբ նույն դրույթով նախատեսված դեպքերի։ 
Նախագծով նախատեսվում է պետական սեփականություն հանդիսացող անշարժ գույքը նվիրաբերել մանկապարտեզ կառուցելու և շահագործելու նպատակով․ այն դասվում է նշված նորմով նախատեսված բացառությունների շրջանակին, ուստի գույքի գնահատման իրականացումը տվյալ դեպքում պարտադիր պահանջ չի հանդիսանում։



